
CONVENIO DE COLABORACION ENTRE A CONSELLERIA DE CULTURA E
TURISMO E A UNIVERSIDADE DE VIGO PARA A REALIZACION DE PRACTICAS
ACADEMICAS EXTERNAS POLO ALUMNADO DA FACULTADES DE HISTORIA E
DE BELAS ARTES DA UNIVERSIDADE DE VIGO EN CENTROS DEPENDENTES
OU XESTIONADOS POLA CONSELLERIA DE CULTURA E TURISMO

REUNIDOS

Dunha parte:

Don Roman Rodriguez Gonzalez, conselleiro de Cultura e Turismo en virtude do seu
nomeamento mediante o Decreto 97/2018, do 26 de setembro (Diario Oficial de Galicia
numero 185, do 27 de setembro) actua de conformidade coas facultades que lle
atrible o artigo 34 da Lei 1/1983, do 22 de febreiro, de normas reguladoras da Xunta e
da sua presidencia, asi como o Decreto 163/2018, do 13 de decembro, polo que se
establece a estrutura organica da Conselleria de Cultura e Turismo.

Doutra parte:

Don Manuel Joaquin Reigosa Roger, Reitor Magnifico da Universidade de Vigo, nomeado
segundo o Decreto da Comunidade Auténoma de Galicia 59/2018, do 31 de maio,
publicado no Diario Oficial de Galicia (DOG) n°® 109, do 8 de xufio de 2018, de acordo coas
competencias que lle outorga o artigo 20 da Lei organica 6/2001, do 21 de decembro, de
Universidades, e o artigo 29 dos Estatutos da Universidade de Vigo, aprobados polo
Decreto 13/2019, do 24 de xaneiro, e publicados no DOG n° 38, do 22 de febreiro do 2019.
Con enderezo en Edificio Exeria, campus universitario, 36310 Vigo.

As duas partes recofiécense mutuamente na calidade na que intervefien capacidade
legal necesaria para o outorgamento deste convenio de colaboracion e, para estes
efectos,

EXPONEN

1. Que a Conselleria de Cultura e Turismo é o departamento da Xunta de Galicia ao
que lle corresponden, entre outras, as competencias e funcions en materia de
promocion e difusion da cultura, a proteccién do patrimonio histérico, artistico,
arquitecténico, arqueoldxico, paleontoldxico, etnoléxico e documental, asi como dos
arquivos, bibliotecas e museos de Galicia.

2. Que a Universidade de Vigo é unha entidade de dereito publico & que lle
corresponde, no ambito das suas competencias, o servizo publico da educacion
superior. Estd dotada de personalidade xuridica e patrimonio propios e desfruta de
autonomia académica, econdmica e de goberno, de acordo coa Constitucién e coa Lei
organica 6/2001, de 21 de decembro, de Universidades.

Entre os seus fins prioritarios destacan a imparticion de formacién adecuada, para
facilitar o aprendizaxe dos estudantes, a preparacion para o exercicio de actividades
profesionais ou artisticas e a obtencién dos titulos académicos correspondentes, asi
como a difusién do cofiecemento e a cultura a través da formacién universitaria e a
sua extensién ao longo de toda a vida.

3. E de interese de ambas as duas partes facilitar a preparacién para o exercicio
profesional do alumnado universitario nas areas operativas que se determinen e para
conseguir profesionais cunha vision real dos problemas, preparando a suUa
incorporacién futura ao traballo dentro da sociedade.

4. Na nova ordenacion das ensinanzas universitarias oficiais introducida, por
esixencias do proceso de construcidon do Espazo Europeo de Educacion Superior, pola
Lei organica 4/2007, do 12 de abiril, pola que se modifica a Lei organica 6/2001, do 21
de decembro, de Universidades, e desenvolvida polo Real decreto 1393/2007, do 29
de outubro, puxose unha especial énfase na realizacién de practicas externas polos
estudantes universitarios, previndo que os plans de estudos de grao conteran toda a
formacion tedrica e practica que o estudante deba adquirir, entre a que se mencionan
as practicas externas.

Neste mesmo sentido, o Estatuto do Estudante Universitario, aprobado polo Real
decreto 1791/2010, do 30 de decembro, recofiece no seu artigo 8 o dereito dos
estudantes de grao a dispofier da posibilidade de realizacién de practicas curriculares
e extra curriculares, que poderan realizarse en entidades externas e nos centros,
estruturas ou servizos da Universidade, segundo a modalidade prevista e garantindo
que sirvan a finalidade formativa destas.

O Real decreto 592/2014, do 11 de xullo, polo que se regulan as practicas académicas
externas dos estudantes universitarios aclara na sua regulacion os obxectivos das
practicas, as entidades colaboradoras, os destinatarios, os requisitos, titorias e
contidos, ademais promove a incorporacién de estudantes en practicas no ambito das
administraciéns publicas e no das empresas privadas, impulsando a empregabilidade
dos futuros profesionais, fomentando a sua capacidade de emprendemento,
creatividade e innovacion.

O dito Real decreto 592/2014, do 11 de xullo, prevé no seu artigo 7 que para a
realizacion das practicas externas, as universidades ou, no seu caso, as entidades
xestoras de practicas a elas vinculadas, subscribiran convenios de cooperacion coas
entidades colaboradoras.

En consecuencia, polo feito de existir un interese comun para facilitar a realizacion de
actividades formativas dirixidas aos estudantes universitarios, e para permitirlles a
estes aplicar e complementar os cofiecementos adquiridos na sua formacion
académica para o exercicio futuro de actividades profesionais dentro da sociedade,
ambas as duas partes subscriben o presente convenio de colaboracion de acordo
coas seguintes,

CLAUSULAS
Primeira. Obxecto e finalidade

O obxecto deste convenio é regular un programa de practicas académicas externas
entre a Conselleria de Cultura e Turismo e a Universidade de Vigo para facilitar a
preparacion para o exercicio profesional do estudantado das facultades de Historia e
Belas Artes nas areas operativas que se identifican na clausula segunda e
relacionadas coa sua formacion universitaria e as posibles saidas profesionais desde
os estudos cursados na Universidade de Vigo. Asi, promoverase o futuro
desenvolvemento profesional e 0 acceso ao mercado laboral das futuras persoas
tituladas universitarias.

Segunda. Areas operativas

As areas operativas ou funcionais onde se realizaran as practicas externas ao abeiro
do presente convenio de colaboracion estan relacionadas con determinados ambitos
de actuacion sobre os que a Conselleria de Cultura e Turismo ostenta competencias,
e que son os seguintes:

a) Practicas relativas a actividades de proteccion, xestion, difusién e investigacion
do patrimonio histérico, artistico, arqueoldxico, paleontoloxico, etnoldxico e
documental de Galicia.

b) Practicas relativas a aspectos determinados da xestidon, investigacion e
difusion dos arquivos, bibliotecas e museos de Galicia.

c) Practicas relativas a aspectos determinados na organizacion dos arquivos,
bibliotecas e museos de Galicia.

d) Practicas relativas a aspectos determinados na creacién e promocién das
actividades artisticas e plasticas de Galicia.

Terceira. Alumnado destinatario das practicas

1. Para a execucion das practicas académicas externas que se regulan no presente
convenio fomentarase que estas sexan accesibles para a sua realizacién polo
alumnado con discapacidade, procurando a disposicion dos recursos humanos,
materiais e tecnoloxicos necesarios que aseguren a igualdade de oportunidades, a
non discriminacion e a accesibilidade universal.

2. Podera realizar practicas académicas externas nos centros dependentes da
Conselleria de Cultura e Turismo que se relacionan no Anexo |, o alumnado que curse
estudos nas facultades de Historia e Belas Artes da Universidade de Vigo.

3. Para a realizacion das practicas académicas externas o alumnado debera cumprir
cos seguintes requisitos:

a) Estar matriculado na titulacion a que se vinculan as practicas segundo as
competencias que debe adquirir o alumnado.

b) Non ter superados os créditos vinculados a estas practicas externas curriculares, e
non ter realizado o depésito do titulo. O alumnado debera matricularse dos créditos
correspondentes as practicas adxudicadas.

c) Non ter cuberto o numero maximo de créditos de practicas externas
extracurriculares e non ter realizadas estas practicas na mesma entidade en
convocatorias precedentes, agas que a actividade que vai desenvolver sexa nun
programa diferente, nunha unidade ou dispositivo diferente ou non superase o limite
maximo de horas nesa entidade e non ter realizado o depdsito do titulo. O alumnado
debera matricular os créditos correspondentes as practicas extracurriculares
adxudicadas.

Cuarta. Desenvolvemento das practicas e proxecto de seleccion
Con base ao marco de colaboracién establecido polas partes, as practicas
desenvolveranse nos centros dependentes que a Conselleria de Cultura e Turismo

pofia a disposicion do obxecto e finalidade do presente convenio, en funcion da
dispoiibilidade en cada centro.

En concreto, poderan convocarse practicas, previa consulta da disponibilidade de
postos pola Universidade de Vigo a direccion do centro correspondente, nos centros
dependentes da Conselleria que se relacionan no Anexo I.

A Universidade de Vigo realizara a pertinente convocatoria publica na que se indicara
0 numero de practicas e as condicidons correspondentes para cada area operativa. A
dita convocatoria garantira, en todo caso, os principios de transparencia, publicidade,
accesibilidade universal e igualdade de oportunidades, e nela concretarase o proxecto
formativo desenado pola Universidade para a realizacion de cada practica académica
externa, que debera fixar os obxectivos educativos e as actividades a desenvolver,
considerando as competencias basicas, xenéricas e/ou especificas que deban adquirir
os/as estudantes. Asi mesmo, os contidos das practicas definiranse de xeito que
aseguren a relacion directa das competencias a adquirir cos estudos cursados.

Consultados os correspondentes centros nos que se desenvolvan as practicas
externas a determinacién do numero definitivo dos/das estudantes en practicas podera
sufrir modificacions a instancia da Conselleria de Cultura e Turismo tendo en conta
criterios de indole didactico e organizativo.

Quinta. Vinculacién laboral

A realizacion das practicas por parte do alumnado, non constitie relacién laboral ou
contractual entre o alumnado e as partes asinantes, non podendo percibir
contraprestacion econoémica ningunha, séndolle de aplicacion os termos e as
condicions de inclusién no Réxime Xeral da Seguridade Social previstos na normativa
vixente sobre a materia.

As cotizacions a Seguridade Social que no seu caso correspondan, non correran, en
ningun caso, por conta de Conselleria de Cultura e Turismo.

Sexta. Titorias e certificados

1. Para a realizacion das practicas externas os/as estudantes contaran cun titor/a
designado pola Conselleria de Cultura e Turismo e un titor académico designado pola
Universidade de Vigo, que debera ser un profesor/a, preferentemente da propia
facultade de Historia ou Belas Artes, e, en todo caso, afin as ensinanzas as que se
vinculan as practicas.

Os titores/as velaran pola formacion dos/das alumnos/as participantes e polo
cumprimento do proxecto formativo.

2. O recofecemento académico da realizacion das practicas levarase a cabo mediante
a expedicion dunha certificacion pola Universidade de Vigo a vista do informe do
titor/titora, designado pola Conselleria de Cultura e Turismo con mencién expresa
da/das area/s onde se desenvolveron as practica e as tarefas realizadas, de
conformidade co previsto no Real decreto 592/2014, do 11 de xullo.

3. Para obter o recofiecemento formal da realizacion das practicas os/as
alumnos/alumnas que participen nas practicas deberan realizar un informe de
seguimento intermedio e unha memoria final. En ningun caso, poderan ser avaliados
favorablemente as practicas realizadas se ausencia total a estas excede do 15% das
horas programadas.

4. Os/as profesionais que participen nesta labor como titores/as teran a consideracion
de colaboradores/as e igualmente se lles emitira o certificado correspondente.

Sétima. Duracién e horarios de realizacion das practicas

1. A extension das practicas externas sera a establecida pola normativa da
Universidade de Vigo, cun numero de 300 horas como maximo que equivalen a doce
créditos ECTS.

2. Os horarios de realizacion das practicas estableceranse na correspondente
convocatoria de acordo coas caracteristicas destas e, en funcion da dispoiibilidade
dos unidades administrativas e/ou centros a eles asociados dependentes da
Conselleria de Cultura e Turismo onde se realicen estas. En todo caso, os horarios,
seran compatibles coa actividade académica, formativa, de representacién e
participacién desenvolvida polo/a estudante na universidade. En particular, o alumnado
ten dereito a realizar as probas de avaliacién correspondentes aos estudos en que se
matriculara e a entidade esta obrigada a concederlle os permisos necesarios para
asistir a elas.

3. Na realizacion das practicas poderanse establecer quendas rotativas co obxecto de
que o alumnado poida cofiecer mais dunha area.

Oitava. Seguro

A Conselleria de Cultura e Turismo non se fara responsable dos accidentes ou
enfermidades que o alumnado puidese padecer durante o transcurso das practicas,
nin tampouco dos danos que puidese ocasionar durante a sua realizacion a persoas
ou bens, polo que a Universidade de Vigo comprométese a que todo o alumnado en

practicas estea cuberto por un seguro, de ser o caso, complementario ao seguro
escolar, que ampare os referidos riscos.

Segundo a Resolucion da Direccion Xeral de Ordenacion da Seguridade Social, do 25
de marzo de 1999, as practicas en entidades que realicen as e os estudantes ao
amparo do Real decreto 1707/2011, do 18 de novembro, actualmente derrogado e
substituido polo Real decreto 592/2014, do 11 de xullo, estaran cubertas polo seguro
escolar, sempre que sexan organizadas ou autorizadas segundo o disposto polo
devandito real decreto e que o alumnado estea matriculado e ao corrente do pago do
citado seguro.

A Universidade de Vigo ten subscrito ademais un seguro de responsabilidade civil e
outro de accidentes, complementarios ao seguro escolar.

Novena. Réxime financeiro

A subscricion do presente convenio de colaboracién non implica incremento de custo
das previsions orzamentarias aprobadas para ningunha das partes asinantes,
tampouco implica asunciéon de compromisos de gasto por parte da Conselleria de
Cultura e Turismo, razén pola que non e preciso a previa consignacion orzamentaria.

Décima. Normativa linglistica

Para todas as accions que se realicen de forma escrita en galego ao abeiro desta
colaboracién terase en conta o disposto no Decreto 173/1982, do 17 de novembro, de
normas sobre uso e ensino da lingua galega (Diario Oficial de Galicia do 20 de abril de
1983) e na disposiciéon adicional da Lei 3/1983, do 15 de xufio, de normalizacién
linguistica e de acordo coas normas aprobadas pola Real Academia Galega en sesion
plenaria do 12 de xullo de 2003.

Décimo primeira. Confidencialidade de datos

As partes manifestan que cofiecen e comprenden a lexislacién europea en materia de
Proteccion de Datos de Caracter Persoal, @ que se someten de forma expresa,
comprometéndose a dar un uso debido aos datos de tal natureza que obtefian como
consecuencia do desenvolvemento do presente convenio, no marco do disposto polo
Regulamento (UE) 2016/679 do Parlamento Europeo e do Consello, de 27 de abril de
2016.

Asi mesmo, as partes responsabilizaranse de que o tratamento de datos de caracter
persoal que se poida realizar no marco deste convenio se faga con absoluto respecto ao
establecido na Lei Organica 3/2018, de 5 de decembro, de Proteccion de Datos Persoais e
garantia dos dereitos dixitais € na sua normativa de desenvolvemento.

As partes comprométense a tratar os datos de caracter persoal coa finalidade exclusiva de
executar o convenio.

As partes comprométense a que os datos de caracter persoal non seran obxecto de ningun
tratamento distinto aos previstos neste convenio.

As partes comprométense a que os datos de caracter persoal non se cederan a terceiros,
salvo nos casos en que exista unha obriga legal.

As persoas interesadas poderan exercer, no seu caso, os dereitos de acceso, rectificacion,
cancelacién, oposicion, limitacion e portabilidade nos termos legais previstos, mediante a
comunicacién ao domicilio social da respectiva entidade.

As partes adoptaran as medidas adecuadas para limitar o acceso dos seus empregados
aos datos persoais durante a vixencia deste convenio.

Os datos de caracter persoal deberan ser destruidos ou devoltos unha vez finalizada a
vixencia do convenio e no momento en que, en cumprimento das condiciéns pactadas ou
legalmente previstas, remate a relacion entre ambas partes; sen prexuizo das excepciéns
que a normativa e/ou as decisidons xudiciais puidesen establecer con respecto ao
mantemento temporal minimo de certos datos que pola sua natureza asi se requira. O
mesmo destino habera de darse a calquera soporte ou documento no que conste algun
dato de caracter persoal obxecto de tratamento.

Os/as estudantes en practicas que por razéon das actividades formativas tefian
acceso, en calquera fase do tratamento, a datos de caracter persoal non revelaran a
persoa allea & Conselleria de Cultura e Turismo a informacion da que tiveran
cofiecemento, nin poderan utilizala ou dispor dela dun xeito ou con finalidade distinta
a esixida polas acciéns formativas, obriga que subsistira ainda despois de rematadas
as practicas, respondendo en caso de incumprimento do deber de segredo fronte a
aquela, sen prexuizo das responsabilidades que por igual causa puideran derivarase
ante a Axencia Espafola de Proteccion de Datos.

Décimo segunda. Transparencia

As partes asinantes deberan cumprir coas obrigas derivadas da entrada en vigor da
Lei 1/2016, do 18 de xaneiro, de transparencia e bo goberno. Para tal fin, as partes
aceptan que o texto do convenio se publique no Portal de Transparencia e Goberno

Aberto da Xunta de Galicia, e no equivalente da Universidade de Vigo, incluindo os
datos identificativos das persoas asinantes.

Asi mesmo, a Universidade de Vigo acepta e consiste a remision do convenio, logo da
sUa sinatura, ao Rexistro de Convenios da Xunta de Galicia.

Décimo terceira. Publicidade

A Universidade de Vigo fara constar na publicidade que xere o desenvolvemento das
practicas a colaboracion da Conselleria de Cultura e Turismo. En particular, as
publicacions impresas ou electronicas e notificacions feitas por calquera medio
conteran o logo institucional da Xunta de Galicia e, para tales efectos, cumprirase a
normativa da sua imaxe corporativa.

Décimo cuarta. Avaliacion e seguimento

1. Co fin de realizar o desenvolvemento, seguimento e avaliacion dos resultados, asi
como a interpretacion e cumprimento do presente convenio, as partes asinantes
convefien a constitucion dunha comision mixta, que estara integrada por dous
representantes da Conselleria de Cultura e Turismo, un dos cales actuara como
presidente, e outros dous da Universidade de Vigo.

2. A comision mixta tera as seguintes competencias :

a) Garantir o desenvolvemento normal dos compromisos asumidos.

b) Coordinar as accions e articular instrumentos de mellora e as férmulas de
incremento da eficacia.

c) Propor addendas ou modificaciéns a este convenio para que sexan aprobadas
polos érganos competentes.

O réxime de funcionamento e acordos da Comision axustarase ao establecido ao
establecido na seccién 3 do capitulo Il da Lei 40/2015, do 1 de outubro, de Réxime
Xuridico do Sector Publico e na seccion 32, do capitulo |, do titulo | da Lei 16/2010, do
17 de decembro, de organizacién e funcionamento da Administracion Xeral e do
sector publico autonémico de Galicia.

Os acordos adoptados por unanimidade no seo de esta Comision, seran vinculantes

para as partes e o seu incumprimento tera os efectos previstos na clausula décimo-
terceira.

% Xacobeo 2021

CVE: FvvIBhDue7
w Verificacion: https://sede.xunta.gal/cve
)

F ]

El-


https://sede.xunta.gal/cve?idcve=FvvIBhDue7

8 XUNTA DE GALICIA jBI Id! B

(] ,
4 ¢1 CONSELLERIA DE
CULTURA E TURISMO

Contra estes acordos, que pofien fin a via administrativa, procederase de
conformidade co disposto no artigo 44 da Lei 29/1998, do 13 de xullo, reguladora da
xurisdicién contencioso-administrativa, ou interpofiendo recurso contencioso
administrativo ante o Tribunal Superior de Xustiza de Galicia.

De non chegar a acordos, sera a xurisdicidon contencioso-administrativa quen resolva
as cuestions litixiosas que xurdan.

Décimo quinta. Causas de resolucion
Seran causas de resolucion as seguintes:

a) O incumprimento total ou parcial de calquera das clausulas establecidas.

b) A denuncia unilateral por calquera das partes, sempre e cando estea motivada
en deficiencias que resulten ser irresolubles ou outras circunstancias especiais
e xustificadas que fagan dificil a continuacién das practicas.

c) Cando, por causa de forza maior, as partes, ou unha delas, se vexa
imposibilitada para continuar o cumprimento do convenio.

d) O transcurso do tempo estipulado sen que este se desenvolva.

e) O remate do prazo previsto para a sua vixencia.

En calquera caso, excepto o suposto de remate da vixencia do convenio, o acordo de
resolucion do convenio de colaboracidon estara precedido pola denuncia formal do
mesmo, por calquera das partes mediante comunicacion escrita e motivada dirixida a
comision mixta de seguimento cunha antelacion minima dun mes a data na que deba
surtir efectos.

Se no momento da rescision algun o algunha estudante estivese realizando practicas
continuara estas ata o remate establecido.

Décimo sexta. Vixencia

1. O presente convenio tera efectos desde a sua sinatura e a sua duracién sera de
catro anos, podendo prorrogarse de forma expresa para os seguintes catro anos, de
comun acordo polas partes e en tanto non se denuncie expresamente como minimo
cun ano de antelacién, respectando en todo caso o establecido no artigo 49 h 2° da
Lei 40/2015, de réxime xuridico do sector publico.

2. Coa sinatura deste convenio queda derrogado calquera outro que coa mesma
finalidade asinaran as partes.

Décimo sétima. Réxime xuridico

O presente convenio de colaboracién ten caracter administrativo, rexéndose os seus
efectos polo establecido nas suas clausulas ao abeiro do capitulo VI da Lei 40/2015,
do 1 de outubro, de Réxime Xuridico do Sector Publico.

Polo demais, seralle de aplicacién a Lei organica 6/2001, do 21 de decembro, de
Universidades, desenvolvida polo Real decreto 1393/2007, do 29 de outubro, a Lei
6/2013, do 13 de xufio, do Sistema universitario de Galicia, o Estatuto do Estudante
Universitario, aprobado polo Real decreto 1791/2010, do 30 de decembro,e o Real
decreto 592/2014, do 11 de xullo, polo que se regulan as practicas académicas
externas dos estudantes universitarios.

As posibles discrepancias na aplicacion e/ou interpretaciéon deste convenio de
colaboracion resolveranse por dialogo directo entre as partes ou pola comision de
seguimento.

As cuestions litixiosas que puideran xurdir na sua interpretacion e cumprimento seran
de cofiecemento e competencia da xurisdicidon contencioso administrativa.

En proba de conformidade cos termos deste convenio de colaboracion, as partes
proceden a sinatura do mesmo.

CVE: FvvIBhDue7

Pola Conselleria de Cultura e Turismo Pola Universidade de Vigo

Roman Rodriguez Gonzalez Manuel Joaquin Reigosa Roger

ANEXO |
Listado de centros dependentes ou xestionados pola Conselleria de Cultura e
Turismo

Museo Arqueoldxico Provincial de Ourense

Museo Etnoldxico de Ribadavia

Museo do Mar de Galicia

Museo Masso

Museo das Peregrinacions e de Santiago

Museo de Belas Artes da Coruina

Museo Castro de Viladonga

Museo do ViAo de Galicia

Parque Arqueoldxico de Arte Rupestre de Campo Lameiro
Parque Arqueoldxico da Cultura Castrexa Lansbrica
Arquivo de Galicia

Arquivo Histérico Provincial de Lugo

Arquivo Histérico Provincial de Ourense

Arquivo Historico Provincial de Pontevedra

Arquivo do Reino de Galicia

Arquivo central da Conselleria de Cultura e Turismo
Arquivo territorial da Xunta de Galicia en Lugo

Arquivo territorial da Xunta de Galicia en Vigo

Arquivo territorial da Xunta de Galicia en Pontevedra
Biblioteca de Galicia

Biblioteca publica Miguel Gonzalez Garcés da Coruna
Biblioteca publica de Lugo

Biblioteca publica de Ourense

Biblioteca publica Antonio Odriozola de Pontevedra
Biblioteca publica Anxel Casal de Santiago de Compostela
Biblioteca publica Juan Compainel de Vigo

Centro Galego de Arte Contemporanea en Santiago de Compostela
Subdireccion Xeral de Conservacion e Restauracion de Bens Culturais da Direccién
Xeral do Patrimonio Cultural.

Servizo de Xestidon Cultural-Secciéon Patrimonio, da Xefatura Territorial de Ourense da
Conselleria de Cultura e Turismo

Asinado por: RODRIGUEZ GONZALEZ, ROMAN

Cargo: Conselleiro
Data e hora: 29/11/2019 10:38:53

Asinado por: REIGOSA ROGER, MANUEL JOAQUIN

Cargo: Reitor (Universidade de Vigo)
Data e hora: 28/11/2019 09:58:33

